ՏԵՂԵԿԱՆՔ-ՀԻՄՆԱՎՈՐՈՒՄ

«Որպես նվիրաբերություն գույք ընդունելու և ամրացնելու մասին» ՀՀ Կառավարության որոշման նախագծի ընդունման


1. Իրավական ակտի ընդունման անհրաժեշտությունը


Որոշման նախագծի ընդունման անհրաժեշտությունը պայմանավորված է «Ձեռնարկությունների ինկուբատոր» հիմնադրամի կողմից նվիրաբերվող սարքավորումները որպես Հայաստանի Հանրապետության  սեփականություն ընդունելու և ՀՀ պաշտպանության նախարարությանը ամրացնելու հանգամանքով:

2. Ընթացիկ իրավիճակը և խնդիրները


ՀՀ կառավարության ու Վերակառուցման և զարգացման միջազգային բանկի միջև 2014 թվականի օգոստոսի 6-ին ստորագրված «Առևտրի խթանման և որակի ենթակառուցվածքի ծրագիր» վարկային համաձայնագրի ներքո «Կիբեռանվտանգության ինկուբատորի և Հետազոտությունների ու մշակումների լաբորատորիայի հիմնման ծրագրի» շրջանակներում իրականացվող գործընթացներին ներգրավված են նաև ՀՀ պաշտպանության նախարարության ներկայացուցիչներ, որոնք զինվորական ծառայության առանձնահատկություններով պայմանավորված մշտապես գտնվում են ծառայության մեջ` այդ թվում դասընթացների ընթացքում:


Նշված անձանց մասնակցությունը ծրագրին ապահովելու համար անհրաժեշտություն է առաջացել ՀՀ պաշտպանության նախարարությանը անհատույց օգտագործման իրավունքով փոխանցել դասընթացների անցկացման համար անհրաժեշտ համակարգչային տեխնիկա:

3. Կարգավորման նպատակը և բնույթը


Որոշման նախագծի համաձայն նախատեսվում է «Ձեռնարկությունների ինկուբատոր» հիմնադրամի կողմից Հայաստանի Հանրապետությանը որպես սեփականություն  նվիրաբերվող սարքավորումներն ամրացնել ՀՀ պաշտպանության նախարարությանը:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները


Որոշման նախագծի ընդունումը 2022 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում: 

           5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   


Որոշման նախագիծը կապված է ՀՀ կառավարության 2021-2026թթ. ծրագրի «1.3 Պաշտպանության ոլորտ. Զինված ուժերի բարեփոխումներ» բաժնի 7-րդ կետի հետ, ի դեմս՝ բարեփոխվելու է տեղեկատվության անվտանգության և կիբեռանվտանգության ոլորտը:
